
餞張判簿

作者：藍仁　明

本作品收錄於《藍山集/卷04》

擲下朝簮似野翁，放教白髪少惺鬆。

十年朽索馳危坂，一日歸鞭指大同。

今雨更催新折栁，故山應羨後凋松。

月明還有相思夢，九曲漁舟欵乃中。

王事賢勞白髪新，承恩此日許為民。

久操判筆初停手，還著儒衣郤稱身。

惜别敬持杯酒餞，投閒暫卜草堂鄰。

故園松菊催歸興，目送飛鴻北向秦。

苦學由來逺大期，不知陵谷忽遷移。

陶潜去就唯躭酒，江緫平生酷愛詩。

髙擢桂枝如昨夢，暫棲枳棘已多時。

餞張判簿

覃恩此日歸驂動，萬里秋風兩鬢絲。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

